
   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ ՀԱՄԱՅՆՔԻ «ՇԻՐԱԿ» ԶԻՆՎՈՐԱԿԱՆ ՊԱՆԹԵՈՆ-ՀՈՒՇԱՀԱՄԱԼԻՐ ՍՏԵՂԾԵԼՈՒ ՄԱՍԻՆ

    Ղեկավարվելով «Տեղական ինքնակառավարման մասին» օրենքի 18-րդ հոդվածի 1-ին մասի   42-րդ կետով և «Զորամասերի և զինվորական հաստատությունների կարգավիճակի մասին» օրենքի 7-րդ հոդվածի 4-րդ մասով, Հայաստանի Հանրապետության պաշտպանության մարտական գործողությունների կամ ծառայության ընթացքում զոհված (մահացած) զինծառայողների և մարտական գործողությունների մասնակիցների հուղարկավորությունները կազմակերպելու նպատակով՝ Հայաստանի Հանրապետության Շիրակի մարզի Գյումրի  համայնքի ավագանին որոշում է.

1. Ստեղծել Հայաստանի Հանրապետության Շիրակի մարզի Գյումրի համայնքի  «Շիրակ» զինվորական պանթեոն-հուշահամալիր (այսուհետ՝ պանթեոն-հուշահամալիր)՝ Հայաստանի Հանրապետության պաշտպանության մարտական գործողությունների կամ ծառայության ընթացքում զոհված (մահացած) զինծառայողների և մարտական գործողությունների մասնակիցների հուղարկավորությունները կազմակերպելու նպատակով:

2. Պանթեոն-հուշահամալիրի գտնվելու վայրն է՝ Հայաստանի Հանրապետություն Շիրակի մարզի Գյումրի համայնքի «Շիրակ» գերեզմանատնից առանձնացված տարածք՝ Մ-7 Միջպետական ավտոմոբիլային ճանապարհի հարևանությամբ՝ համաձայն հավելվածի:

3. Սահմանել. 

ա) պանթեոն-հուշահամալիրում հուղարկավորությունների թույլտվությունը տրվում է համայնքի ղեկավարի որոշմամբ՝ Հայաստանի Հանրապետության պաշտպանության մարտական գործողությունների կամ ծառայության ընթացքում զոհվածի (մահացածի) և մարտական գործողությունների մասնակիցի հարազատների դիմումի և տարածքային զինվորական կոմիսարիատների, կամ Հայաստանի Հանրապետության պաշտպանության նախարարության կողմից տրված տեղեկանքի ու  երաշխավորագրի հիման վրա:

բ)պանթեոն-հուշահամալիրում գերեզմանների կառուցումն ու բարեկարգումն իրականացվում են համայնքի ղեկավարի կողմից տրված հողհատկացման և համաձայնեցված էսքիզային նախագծի համաձայն:

գ) պանթեոն-հուշահամալիրի սպասարկման և պահպանման պարտավորությունները դնել     Հայաստանի Հանրապետության Շիրակի մարզի Գյումրի համայնքի «Հավերժ – Հիշատակ» փակ բաժնետիրական ընկերության վրա:
Հայաստանի Հանրապետության Շիրակի մարզի Գյումրի համայնքի ավագանի

